
TESTUA: GORKA AZKARATE

XIV Orduko gozamena

Tolosatik abiatu, Aralarko santutegira iritsi eta etenik ga})e, 70 km-ko ibilbidea osatu ostean,
atzera Tolosara itzultzea. Horra, lau urtetik behin ospatzen den Aralarko XIV Orduko

Ihilaldiaren sintesia. Txango hutsa baino askoz gehiago (la, ordea: mende hasieran iraupen

luzeko ibilaldien aitzindariei eginﬂeo omenalditzat har daiteke igande honetan, maiatzak 18,

ospa’tulzo den txango zirraragarria. Historia baitario XIV Orduko Ibilaldiari. Xarma berezi

horrek aleuilaturile, 3.000 ibiltari ingurule elzingo dio erronkari.

1925. urtean osatu zuen lehenengo
aldiz lagun talde batek Tolosatik
irten, Aralarko santutegira heldu eta
atzera Tolosara itzultzen den txango
ederra. Ondoren, beste hiru aldiz
egin zen ibilaldia, 1972. urtean egun
antolatzen den moduan antolatzen
hasi ziren arte: lau urtez behin, Olin-
piar Jokoak ospatzen diren urtean.
Utte olinpikoa da 2008, eta maiatza-
ren 18a da Aralarko Adiskideak
elkarteko kideek ibilaldiaren edizio
berri bat ospatzeko aukeratu duten
eguna. Bide batez, Joxe Albero bere-

biziko ibiltariari omenaldia egingo
diote. 1925¢ko hartan parte hartu
zuen Alberok, eta iaz hil zen, 101
urte zituela.

Antolatzaileen esanetan, ibilbidea
oinez egitea da, berez, ibilaldiaren
xedea, eta horretarako kontrol gune
bakoitzean bete beharreko gutxiene-
ko denbora batzuk jarriko dituzte.
Orain lau urte 3.000 lagun inguruk
hartu zuen parte ibilaldian, eta aur-
ten ere kopuru horren bueltan egon-
go da partaidetza. Antolakuntzan,
berriz, 250 lagunek jardungo dute,

ibilbideko puntu estrategikoetan
kokatuko diren sorospen zerbitzu eta
abarrak kontuan hartu gabe.
Aralarko XTIV Orduko Martxaren
ibilbideak ez du aldaketarik jasango
aurtengoan. Artean ilun dagoela
emango diogu hasera txango handia-
ri; hala, ilunpean, Tolosatik Gaztelu-
rako bidea hartuko dugu, hortik
Lizartza gainean dagoen Uli mendi-
muinoa izanik gure xede. Ibiliaren
ibiliaz, Gorriti herrira helduko gara,
eta hortik, Azpirotz herria zeharka-
tuz, Lekunberrira. Poliki, baina ete-

nik gabe, hanketan kilometroak pila-
tzen goazela sumatuko dugu.
Lekunbertin atseden hartu ostean,
Iribas aldera eramango gaitu txango-
ak; Aralarko santutegiko igoerari aurre
egiteko unea gerturatzen ari da, eta
bideak Ata haran eskegiaren goiburua
mugatzen duen Burnigurutzeko lepo-
rantz garamatza. Behin lepoa igarota,
atsedenik gabe egingo dugu gorantz,
Aralarko aingeruaren gotorlekua tar-
teka begi bistan izango dugularik.
Horrela, Aralarko santutegira hel-
duko gara. Tolosara itzultzea baino
ez da falta. Baino ez! Lehenik, santu-
tegitik Guardetxerainoko tartea osa-
tuko dugu errepidez, eta hemendik

Igaratzarainokoa, hamaika mendiza-
le belaunaldik utzitako arrastoari
segika. Igaratza ibilbideko beste
puntu berezi horietakoa da; ba al da,
ordea, txango paregabe honetan,
berezia ez den txokorik?

Igaratza atzean utzi eta Aralarko
goi larreetan barrena, Arritzagako
amildegia zizelkatzen duen errekasto-
aren ertzetik osatuko dugu Amezketa-
rainoko bidea; Pardeluts iturria eta
Amabirjin harria igaro eta behera
egingo dugu etengabe, Aralarko gailu-
rrik garaienak —Pardarri, Ganbo,
Uzkuiti eta Larraone, besteak beste,
ezkerreko aldean, eta Irumugarrieta,
Aldaon, Beoin, Uakorri, Artubi eta

Thesi: Euskal Herria ezagutuz

Goitik behera: 1) Guardetxetik Igaratzara doan
bidean; 2) Igaratzan; 3) Arritzagako amildegian
behera, Amezketara bidean.

Balerdi, eskuinekoan— bisitatzea ezin-
bestean beste baterako utziz. Burun-
tzuzineko saroira doan bidexka eskui-
netara utzi eta garaiera galtzen
jarraituko dugu, Amezketara heldu
arte. Handik Alegiarainokoa errepidez
osatu, Alegiatik Tolosarainokoa berti-
ki estreinaturiko bidegorrian barrena
egin eta, kirol proba garrantzitsua
bukatu duen kirolaria bagina bezala,
Berazubiko stadiumean sattzea beste-
rik ez zaigu faltako. Hunkidura gainez-
ka egitear sumatuko dugu gure barre-
nean. Lastima, XTIV Orduko Ibilaldi
zoragarri hau beste behin egiteko lau
urte itxaron beharra. Horrexetan
datza, ordea, haren magja! M

